
一百四十年，國容何赫然。

隱隱五鳳樓，峨峨橫三川。

王侯象星月，賓客如雲煙

〈以上六句，一作

「帝京信佳麗，國容何赫然。

劒戟擁九關，歌鍾沸三川。

蓬萊象天構，珠翠誇雲仙。」〉。

鬬雞金宮裏，蹴鞠瑤臺邊。

舉動搖白日，指揮回青天。

當塗何翕忽，失路長棄捐。

獨有揚執戟，閉關草太玄。

古風 (一百四十年)

此唐朝作品在全世界都属于公有领域，因为作者逝世已经超过100年，且作品于1931年1

月1日之前出版。

